
Ertzaintza
Gaur bi ertzaintza etorri dira Aratz Ikastolara.  
Gonbidatu ditugu beti hauek laguntzeko prest 
daudelako eta nahiko gai interesgarria iruditzen 
zaigulako.

Zein izan da pasa duzuen 
misiorik  arriskutsuena?
Orain dela 2 urte, bi ertzaintza 
joan ziren hernaniko etxe bate-
ra, eta atea irekitzean gizon bat 
labana batekin azaldu zen, oso 
urduri zegoen, labana kendu  
eta lurrera bota zuten.

Zein da Ertzaintzaren 
egunerokoa?
Egunaren hasieran bikoteak es-
leitzen zaizkie eta bikote bakoi-
tzari aginduak ematen zaizkio 
egunaren hasieran eta egunean 
zehar.

Zein da udaltzaina eta 
ertzaintzaren arteko 
desberdintasuna?
Ertzaintzak lan konplikatua-
goak egiten ditu eta probintzia 

osoan egiten du lan,  Udaltzain-
tzak, ordea,  herriarentzat baka-
rrik egiten du lan.

Gustatzen zaizu lan hau?
Bai noski, entrenatzen hasi gi-
nen eta hemen gaude orain, ilu-
sio eta ardura handiz gure lana 
egiten.
 
Gogorra al da egiten duzuen  
lana?
Bai, nahiko gogorra da, batzue-
tan jendea ondoan hiltzen zai-
zu edo norbaiten umea hiltzen 
ikustea, istripuetan adibidez, 
oso gogorra da.
 
Zer ikasketa behar dira 
ertzaintza izateko?
Edozein ikasketa, ni mekanikoa 
izan nintzen, batxillera bukatu-

ta izatearekin nahikoa da.

Noizbait polizi bezala txakur 
poliziren bat izan duzu?
Bai, drogak bilatzeko behin edu-
ki nuen txakur bat.

Erabiltzen dituzuen pistolen 
munizioa benetakoa edo 
«gezurrezkoa» da ? 

Benetako  balak  erabiltzen  di-
tugu.

Bikoteak nola egiten dira? 
Nagusiak egun bat lehenago 
esaten dizkigu.

Noizbait sobornoak jaso 
dituzue? Nolakoak?
Batzuetan isunak kentzeko 

gauza desberdinak eskeintzen 
dizkigute, baina guk ez ditugu 
hartzen.

Egileak: Diego Zelaya, Ekaitz 
Pinza, Danel Samso, Soufian 
Elmhestari

Aratz Oliden 
Aratz Oliden, pilotari Oriotarrak 23 urte ditu, 
lehengo egunean klasera etorri zen, galdera 
batzuk egin genizkion eta hauek dira bere 
erantzunak:

Zer suposatzen du  pilotaria  
izateak?
Pilotari bat izatea beste pertsona 
edo kirolari bat bezela izatea da, 
alegia futbol jolkalari bat bezala. 

Zenbat urterekin hasi zinen 
esku pilotan?
Ni 7 urterekin hasi eta handik 
orain arte jarraitu dut pilotan 
eta pilota munduan

Zenbat txapel irabazi dituzu 
txapelketa inportanteetan? eta 
zein txapelketetan?
15 Txapel irabazi ditut baina in-
portanteena ez da txapela baizik 
eta jokalariak ondo pasatzea eta 
partidotan gozatzea, etxera gus-
tora joatea eta zure maila ema-
tea.

Zenbatero entrenatzen duzu?
Egunero entrenatzen dut. Pilota 
entrenamenduak baditut Laz-
kaora joaten naiz frontoian en-

trenatzera eta ez dudanean ezer 
alderdi fisikoa lantzen dut, hori 
ere oso inportantea baita fron-
toian maila egokia emateko.

Nolako sentsazioa ematen 
du pilotalekura ateratzea eta 
jende guztiak zuri begiratzea?
Hasieran pixka bat urduri zaude 
baina ondoren erlaxatzen zara,  
nik adibidez lotsa pasa izan dut 
partido batean jende asko zegoe-
lako,  baina orain ez dut lotsa 
denbora daramat eta. Hala ere 
behin partiduan sartuta zau-
dela jendea hor dagoela ahaztu 
egiten zaizu.

Zer egin behar da profesionala 
izateko?
Profesionala izateko jokatu egin 
behar da. Baina inportanteena 
partidoa gozatzea eta ondo pa-
satzea da.

Normalean pilota gogorra al da?

Hasieran ez baina aurrera zoa-
zen einean gogorragoa egiten 
da, entrenoak maizago izaten 
dira eta partidu asko jokatu 
behar direlako.

Zein maila daude pilotaren 
munduan?
Benjaminak, alebinak, jubeni-
lak, infantilak, sub22 eta senior 
mailak daude pilota munduan.

Noizbait euskal pilotaren beste 
modalidade bat jokatu al duzu 

adibidez zestapunta edo pala?
Ez egia esanda ez. Esku pilotak 
atenzioa deitu zidan umetan 
naiz eta nire familiako inorrek 
ez duen pilotarekiko afizioa 
izan, niri beti gustatu izan zait 
eta horregaitik betidanik esku 
pilotan aritu naiz. 

Ze entrenamendu mota egiten 
dituzu ? 
Ba denetatik egiten dut pixka 
bat. Egun gehienetan esku pi-
lotan entrenatazen dut lehen 

Añorgan aritzen nintzen eta 
orain Lazkaon aritzen naiz. Pi-
lotako entrenamendua ez duda-
nean fisikoa lantzen dut pixka 
bat, fisikoaren barruan pixka 
bat gorputzeko pelotarako behar 
dituten atal guztiak lantzen di-
tut: Besoak, hankak, eskuak ere 
lantzen ditut...

Egileak: Ander Zubimendi, 
Amets Makatzaga, Luna Galan.

Aratz Oliden eta artz Ikastolako 1.DBH-ko ikasleak

Bi ertzaintza kaletik patruiatzen

Bertsolaria: Unai Agirre Goia
Unai Agirre hernaniarra da, 46 urte ditu eta 
bertsolaria da.

Zergaitik aukeratu zenuen 
bertsolaria izatea?
Ez nuen aukeratu, nire eskolan 
koro bat zegoen eta apuntatu 
nintzen.

Etxean zaudenean bertsotan 
jartzen zara? 
Bai txapelketaren bat baldin 
badaukat, batzuetan ispiluaren 
aurrean jartzen naiz nere bertso 
gustokoena abesten.

Zein izan zen zure bertso 
gustokoena? 
Nik 40 urte daramatzat bertso-
tan, baina nire gustokoena da 
nire lehenengo   bertsoa, BILIN-
TXE.

Gustatzen zaizu bertsolaria 
izatea? 
Bai oso polita da, egia esan guri 
tokatzen zaigu elizari kantatzea 
bertso bat eta gendea ezagutzen 
duzu.

Zenbat urterekin hasi zinen 
bertan? 
Ni bertso-eskolan 10-9 urtekin 
hasi nintzen gero lehenengo al-
diz kantatu 10-11 urtekin.

Bertsoak nola bururatzen 
zaizkizu? 
Bertsoak, azkenean, improbisa-
tzeko modu bat da. Inprobizazio 
bat ondo harrapatzen baduzu 
askoz errezago egingo zaizu.

Sariren bat irabazi duzu? 
Gaztetan dexente baino bueno 
azkenean bizi guztian bertsotan 
ibili bazara baten bat tokatzen 
zaizu.

Zenbat denbora irauten 
du bertso bakoitzak gutxi 
gorabehera?
Ez dakit, segun ze bertso mota 
botatzen duzun, oso desberdi-
na da bertso luze bat eta bertso 
motz bat.

Noizbait probatu duzu musika 
zure bertsoekin nahastea? Eta 
bestela, probatu nahi duzu? 
Bai, probatu dut baina musikare-
kin zailagoa da. Musikarik gabe 
zure erritmora zoazelako eta 
musikarekin musikaren errit-

mora joatea behartzen zaitu.

Urduri jartzen zara bertsotan 
hasten zarenean?
Bueno, batzutan bai beste batzu-
tan ez. Segun non kantatu behar 
duzun, jende askoren aurrean 

bada bai, baina ikasita baduzu 
ez. Ere bai gero ikasi behar duzu 
nerbioak krontolatzen.

Egileak: Leonor Ferreira, 
Mariano Flea, Xuban Queiruga, 
Guha Chej, Rocio Baile.

Unai Agirre

Porrotx
Joxe Mari Agirretxe pailazoa lehen lasarten bizi 
zen eta orain Hernanin bizi da. Porrotx bezala 25 
urte daramatza eta bere lanarekin gustura dago. 
Hortaz aparte elkarte askotan sartuta dago, 
eragile sozial aktibo bezala.

Porrotxek bere energia eta mai-
tasun guztiaz bete gaitu. Bizi-
tzaren alderdi garrantzitsuaz 
hitz egin digu: pertsonen arte-
ko maitasuna, aniztasunaren 
aberastasuna, natura eta gure 
munduaren protagonismoa... 
eta noski, nola ez, euskarekiko 
MAITASUNA.

Zergatik porrotx eta Joxe  Mari 
batera bizi dira beti?
Joxe Mari eta porrotx batera bizi 
dira gorpuz berdinean daudela-
ko, beti elkarrekin daude, bata 
elkarri asko ematen baitiote, ez 
dira inoiz separatzen.

Ze urtetan hasi zinen diskak 
grabatzen?
2018. urtean  argitaratu genuen 
gure lehenengo diska.

Zenbat urte daramatzazu 

porrotx bezala?
25 urte daramatz porrotx beza-
la, izan ere beti egon da nire ba-
rruan.

Zergatik jarri zenuen porrotx 
izena?
Porrotx, marimotots eta pirritx  
denak  sala batean zeuden el-
kartuta eta bat batean okurritu 
zitzaien izena.

Zergaitik Takolok utzi zuen 
taldea?
Takolok taldea utzi zuen bi lana 
zeuzkalako,  pailazo lana eta 
magisteritza,   denbora  ez zeu-
kanez pailazo lana utzi  eta ma-
gisteritzan jarraitu zuen.

Konfinamenduan geudenean 
nola egiten zenuen pailazo 
lana?
Joxe Marik konfinamenduan  

lana egiten zuen, bideoak graba-
tzen zituen gurasoek eskatzen 
zioten urtebetetzea zoriontzeko 
bideoak egitea.

Zergatik esaten duzu 
katxiporreta?
Triste, pozik eta haserre egoten 

garenean guztioi ateratzen zai-
gun adierazpena da, eta azke-
nean gurea egin dugu.

Nola hasi zinen pailazoz lana 
lehenengo egunetan ?
Hasieran urduri ateratzen zen  
baina denbora pasa ahala eta 

praktikaren poderioz emozioak 
kudeatzen joan da.

Egileak: Maika Zabala, 
Nahomi Suazo, Markel Atxaga, 
Alexandra Briones.

Jose Mari Agirretxe Artz Ikastolako 1. DBH-ko ikasleekin.

DBH2 - GAILU DIGITALAK
Zer gauza positibo eta zein negatibo ematen dizkigute?

Gauza positiboak
1. Lagun berriak erraz egin ditzakegu.

2. Gaitasun berriak aurki ditzakezu.

3. Informazio asko lor dezakegu eta 
eguneratua gainera.

4. Dibertsioa.

Jolasten eta zure youteber/streamer 
gustokoenak ikusten dibertitu zaitezke.

5. Komunikaziorako erraztasun asko 
ematen dizkigute.

6. Aukera handia dago bideo eta musikan

7. Gauza berri asko ikas ditzakegu.

8. Lan egiteko erraztasun asko sortzen 
ditu.

Gaur egun «click» bat eginez gero edozein 
web orritan izena eman dezakezu eta 
horrela gauza asko lortu ditzakezu: lana, 
tarta bat egiteko errezeta bat...

Gauza negatiboak
1. Sare sozialak arriskutsuak izan daitezke. 
Engaina gaitzakete.

2. Lagunengandik urrun zaitezke 
mugikorragatik.

3. Ordu asko pasa ditzakegu pantaila 
aurrean.

4. Behar baino lo gutxiago egin dezakegu.

5. Adikzioa eta isolamentua sor daitezke.

6. Ezezagunek zuri buruzko informazio 
asko lor dezakete.

7. Ordenagailua hackeatu eta datu 
pertsonalak zabal ditzakete.

8. Ez dakizu ziur nor dagoen pantailaren 
beste aldean.

9. Iruzur egin diezazukete.

10. Konplexu eta inbidiak sor daitezke.

11. Zure informazio pertsonala saltzen dute.

12. Birus batek informazio garrantzitsua 
suntsi dezake.

13. Informazioa betirako interneten 
gelditzen da.

Azken asteotan DBH2 ko gelan Gailu 
Digitalen gaia lantzen ari gara. Jaio 
ginenetik mugikorrak edo tabletak 
egunero erabiltzen ditugu eta beraiei 
buruzko hausnarketa egin dugu gure 
artean. 

Zer ematen digute gailu digitalek? 
Konturatzen al gara zenbat erreztasun 
ditugun hauek erabiltzean? 

Bestalde ikusi dugu arrisku batzuk ere 
badituztela eta kontzienteki erabili behar 
ditugula ahal den neurrian erabilera 

zentzudun bat egin dezagun.
Proiektua bukatzean beste nerabe 

batzurekin konpartitu nahi dugu ikasi 
dugun guztia eta izango duzue gure 
berri. Bitartean hemen duzue gure 
hausnarketaren ondoren bildu ditugun 

zenbait alde positibo eta negatibo gailu 
digitalei buruz.

Erabiltzen al dituzu ematen 
dizkiguten aukera guztiak?

Eta zer egin dezakezu izan ditzaketen 
arrisku horiek kudeatzeko?


